
Inatsisartut Suleriusaanni § 37 immikkoortoq 1 naapertorlugu Naalakkersuisunut apeqqut imaattoq 

matumuuna saqqummiuppara: 

Naalakkersuisunut apeqqutit: 
 

1. Naalakkersuisut akuersaaginnarneqarsinnaasutut isigaat Illorsuarmiut nunagisartik qi-
mallugu qimarngunneqarsimanerisa attatiinnarnissaat, naak qangamut sanilliullugu nu-
naqarfiup isumannaassusaa allanngorsimanngikkaluartoq? 
 

2. Naalakkersuisut pilersaaruteqarpat Illorsuarmiut nunagisaminnut utersinnaanerat?  
a. Taamaappat qaqugu qanorlu tamanna pilersaarutigineqarpa? 

 
3. Naalakkersuisut qanoq iliuuseqarniarpat Illorsuarmiut nunaqarfimminnut uterunik toq-

qissisimanakannersumik inuusinnaanerat qulakkeerniarlugu? 
 

4. Naalakkersuisut pisortani suliffeqarfiit taakkulu sulisuisa Illorsuarnut uternissaannut pe-
riarfissat eqqarsaatigalugit qanoq pingaarnersiuiniarpat? 

 
5. Illorsuarmi innuttaasut nunaqarfimminnut angerlarsimaffimminnullu aporfissaqanngit-

sumik utersinnaanerat inatsisitigut aporfissaqarpa?  
a. Taamaappat qanoq?  

6. Innuttaasut namminerisamik toqqaallutik aporfissalersorneqarnatillu angerlarsinnaap-
pata, taava Naalakkersuisut Illorsuarmiut angerlarnissaat qanoq aaqqissuunniarpaat? 

 
7. Qanoq sukkatigisumik Illorsuarmiut angerlarsinnaanerat pisinnaava? 

 
 
Tunngavilersuutit: 
 
Illorsuarni innuttaasut angerlarsinnaanerat pillugu. 
 
Maannakkut ukiut pingasunngoreerput Karrat Kangerluanni ajunaarnersuaqarmat, tassanilu Nuu-
gaatsiap ilarujussua tassaarsuarmit tiguneqarpoq. 
 
Illorsuarni innuttaasut Nuugaatsiarmiut qimagussuunneqarnerisa kingorna mianersornissaq angu-
niarlugu qimarngunneqarput. Maannakkut 2020-mi aggustimiippugut, sulilu Illorsuarmiut ilisi-
manngilaat qaqugu nunaqarfimminnut angerlarsinnaanerlutik. 

Illorsuarni innuttaasut angerlarsimaffimminniittut suut tamarmik qimappaat, taavalu Uummanna-
mi, Ukkusissani allanilu inigigallartinneqartunut innersuunneqarsimallutik. Mianersornissaq paasi-
narpoq innuttaasut isumannaallisaaffigalugit paarineqartariaqarmata. 
 
Taamaattoq attanneqarsinnaanngilaq innuttaasut nunaqarfigisaminnut uternissaat ineqquteqquti-
galugu. Innuttaasut ilaasa pisinnaatitaaffimminnik mattunneqarnerat akuersaarneqarsinnaanngi-
laq. 
 
Naalakkersuisut apeqqutigisama akineqarnissaannut ullut suliffiusut qulit iluanni akinissaat kissaati-
gaara. 
 
Inussiarnersumik inuulluaqqusillunga  
 
Aleqa Hammond  
Inatsisartunut ilaasortaq 
 
 
 
 
 

 


